
   Афган юрри

   Анатолий Кипеч | Сăвă

   Нимĕн шарламарĕç ăçта вĕçнине,

Пĕлĕтрен пăрахрĕç ют çĕршыв çине.

Юлташпа çӳрерĕм вут-хĕм сирпĕтсе,

Ирĕк парас терĕм Афган халăхне.



Çамрăклах эп куртăм вăрçă мĕнлине,

Сахал мар çухатрăм çывăх туссене,

Ют çĕрте çӳрерĕм паттăр шутĕнче,

Темшĕн пĕлеймерĕм мĕншĕн вăрçнине.



Юлчĕ юнлă Афганистан,

Те ылханса, те макăрса.

Афганистан — суя тăшман,

Унта кайма анне хушман.

Афганистан — чĕре çунни,

Яш-кĕрĕме суранлатни.



Тархасшăн, ан васкăр мана сивлеме:

Кайман унта эпĕ хам ирĕкпеле.

Тархасшăн, ан калăр эп яман тесе,

Тархасшăн, тархасшăн, тархасшăн!

  